

                ПРАТЕНИЧКО ПРАШАЊЕ
         од пратеникот Менде Диневски, поставено на 77-та седница 
                  на Собранието на Република Македонија, одржана  


                 на  05 ноември  2009 година

Пратеничкото прашање гласи:
Почитувана претседателке, со вашето делување како продолже- на рака на ВМРО-ДПМНЕ, целосно го загрозивте кредибилитетот на Антикорупциската комисија, која требаше да се справува со крими- налот во Република Македонија. Не само што промовирате селективен пристап и двоен аршин во вашата работа, вие и понатаму зборувате и одлучувате за судир на интереси за сите останати, а притоа не сакате да го погледнете вашиот случај. Да потсетам, во исто време вие сте претседател на антикорупциската комисија, претседател на невладина организација, медијатор, директор на првиот програмски сервис на Македонската радио телевизија. Можеме да ве видиме во својство на новинар како правите интервју со министерката за внатрешни работи Гордана Јанкулоска, а само по две минути потоа да се појавите на истиот сервис како прв антикорупционер. Вие сте школски пример за конфликт на интереси и навистина не знам зошто не нашле место во Македонската енциклопедија за вас како негативен пример на една жена која има 100 функции.  Да ве потсетам, ги амнестиравте министерката Јанкулоска за панцирите, не смеете да ги погледате ревизорските извештаи на министерот за правда, на Министерството за надворешни работи, за дел од градоначалниците на ВМРО-ДПМНЕ како што е градоначалникот на општина Битола, за Груевски да не зборуваме, а постојано ја замајувате јавноста со одредени ветувања кои никогаш не ги остварувате. За ревизорскиот извештај на Владата и Министерството за транспорт и врски експресно оценивте дека нема криминал и судир на интереси, иако од страна на ревизорот беа посочени бројни злоупотреби. Без никаква јавност исклучиво за потребите на ВМРО-ДПМНЕ на самиот ден на интерпелацијата на Миле Јанакиески, само за потребите на пратениците на ВМРО-ДПМНЕ се дистрибуираше извештај во кој стои дека министерот за транспорт и врски нема никакви злоупотреби. 
Затоа ве повикавме и сакаме да ни одговорите за што ве плаќаат македонските граѓани од своите џебови. Дали ова не е злоупотреба на функцијата која ја обавувате за политички цели, дали вашата единствена задача е да го амнестирате и прикриете криминалот на ВМРО-ДПМНЕ и Никола Груевски и последно, со што ве задолжи премиерот Никола Груевски да ја претворите бробата со криминалот во лов на вештерки и за едни во Република Македонија да сте мајка, за други меќеа. 
         Прашањето го поставувам до претседателот на Државната комисија за спречување на корупцијата.
